
Epektibo agad, itinatatag ng Espesyal na Kautusang ito ang patakaran tungkol 
sa partikular na pagtulong pagdating sa pagpapatupad ng pederal na imigrasyon. 
Tumutupad ang Long Beach Police Department (LBPD) sa lahat ng batas ng 
pederal at estado, at lokal na patakaran, pagdating sa pagpapatupad ng batas sa 
batas ng pederal na imigrasyong sibil. 

 
MGA WARRANT NG IMIGRASYONG SIBIL 

 
Ang LBPD ay hindi nagsasagawa o sadyang lumalahok sa mga pag-aresto batay 
sa mga warrant ng imigrasyong sibil, at ang mga tauhan ng kagawaran ay hindi 
magdedetina ng isang indibidwal bilang tugon sa isang kahilingan para pigilan o 
“administratibong warrant/detainer” na inilabas ng Immigration and Customs 
Enforcement (ICE). 

 
MGA TANONG SA LUGAR NG KAPANGANAKAN, PAGKAMAMAMAYAN, 
AT/O ESTADO NG IMIGRASYON 

 
Ang mga tauhan ng LBPD ay hindi dapat magtanong tungkol sa lugar ng 
kapanganakan, pagkamamamayan, o estado ng imigrasyon ng isang indibidwal 
maliban kung: kailangan para maisulong ang isang imbestigasyong kriminal, 
iproseso ang isang arestado para sa isang pagkakasalang kriminal, o para sa iba 
pang mga layunin sa pagpapatupad ng batas o pagpasok sa trabahong walang 
kinalaman sa pagpapatupad ng imigrasyon; kinakailangan para maglaan ng 
serbisyo sa mga biktima ng mga partikular na krimen (U visa) o mga biktima ng 
human trafficking (T visa); o kung hindi man ay kinailangan ng batas, o ayon sa 
mga umiiral na regulasyon ng Lungsod. 

 
PAGBUNYAG NG MGA PETSA NG PAGPAPALAYA AT IBA PANG 
IMPORMASYON KAPAG HINILING 

 
Ang mga tauhan ng LBPD ay hindi nagbubunyag mga petsa/oras ng 
pagpapalaya at iba pang impormasyon, maliban kung: ang impormasyon ay 
makukuha ng publiko; ang indibidwal kung saan patungkol ang impormasyon ay 
nakasailalim sa mga kondisyon ng Government Code Seksiyon 7282.5(a); ang 
indibidwal kung saan patungkol ang impormasyon ay naaresto at ihinarap sa 
isang mahistradong hukom para sa isang mabigat o marahas na paglabag 
(Seksiyon 1192.7(c) o 667.5(c) ng California Penal Code), o isang paglabag na 
may kaparusahang pagkakulong, kung saan ang mahistrado ay gumawa ng 
isang pagtukoy ng malamang na dahilan para sa bintang; ang impormasyon ay 
may kinalaman sa impormasyon ng kriminal na kasaysayan ng indibidwal sa 
pamamagitan ng CLETS at ang paglabas nito ay pinahihintulutan ng batas ng 
estado; o kung hindi man ay kinakailangan ng batas, o ayon sa mga umiiral na 
regulasyon ng Lungsod. 

MGA KAHILINGAN PARA SA PAGLIPAT 

 
Ang LBPD ay hindi tutugon sa anumang kahilingan para sa paglipat nang walang 
napirmahang judicial warrant o pagtukoy ng nasa batas na malamang na dahilan, 
o kung ang indibidwal na nasa kustodiya ay nakakatugon sa isa sa alinmang 
kondisyong nakasaad sa Government Code seksiyon 7282.5(a): 

• Nahatulan nang anumang oras ng isang mabigat o marahas na paglabag 
(inilarawan sa 1192.7(c), o 667.5(c) ng California Penal Code). 

• Nahatulan nang anumang oras ng isang paglabag na may parusang 
pagkulong sa isang kulungan ng estado. 

• Nahatulan sa loob ng 15 taon ng isang paglabag na nakalista sa 
Government Code seksiyon 7282.5(a)(3) o sa loob ng nakaraang 5 taon 
ng isang wobbler (isang krimeng may kaparusahan bilang isang paglabag 
o isang maliit na paglabag sa batas) na nakalista sa Government Code 
seksiyon 7282.5(a)(3). 

• Isang indibidwal na kasalukuyang nasa California Sex and Arson Registry. 
• Isang indibidwal na nahatulan ng isang ispesipikong pederal na pinalalang 

paglabag sa batas na natukoy sa Seksiyon 1101(a)(43)(A)-(P) ng Title 8 
ng United States Code. 

• Isang indibidwal na tinukoy ng ICE bilang tauhan sa isang umiiral na 
warrant ng pag-aresto ng pederal na paglabag para sa anumang krimeng 
pederal. 

 
LABAG SA BATAS NA MULING PAGPASOK (Seksiyon 1326 ng Title 8 ng 
United States Code) 

 
Kung sa takbo ng walang kinalamang pagkilos sa pagpapatupad ng batas, ang 
mga opisyal ay makasalamuha ng mga indibidwal na nakapasok muli sa U.S. 
nang labag sa batas pagkatapos mahatulan ng isang “aggravated felony” tulad 
nang inilarawan ng pederal na batas, ang mga opisyal ay pinahihintulutang 
iditena ang gayong indibidwal sa loob ng makatwirang panahon, o magsagawa 
ng isang imbestigasyon o arestuhin ang gayong indibidwal, habang may 
nakabinbing abiso sa at pag-apruba mula sa  naka-duty na Watch Commander. 

 
PAGGAMIT NG MGA PASILIDAD NG PD NG ICE PARA SA MGA AKTIBIDAD 
NG PAGPAPATUPAD NG IMIGRASYON 

 
Ang LBPD ay tutupad sa batas ng estado at maaaring pahintulutan ang ICE na 
gamitin ang mga pasilidad ng PD nang naaayon sa California TRUTH Act 
(Government Code Seksiyon 7283, 7283.1, at 7283.2). Ang mga tauhan ng ICE 
ay hindi nakabase sa loob ng anumang mga pasilidad ng LBPD at 
kinakailangang gumawa ng mga kahilingang mag-interview ayon sa indibidwal 
na sitwasyon. 

PAGLAHOK SA PINAGSAMANG TASK FORCE PARA SA PAGPAPATUPAD 
NG BATAS 

 
Ang LBPD ay lumalahok sa mga pinagsamang task force (hal., Port of Long 
Beach) para mag-imbestiga ng mga criminal na paglabag tulad ng terorismo, 
human trafficking, pagta-traffic ng narkotiko, at organized crime. Ang LBPD ay 
tumutupad sa batas ng estado at hindi lumalahok sa mga operasyon kung saan 
ang pangunahing layunin ng pinagsamang task force ay, at/o ang mga tungkulin 
ng LBPD ay pangunahing may kinalaman sa pagpapatupad ng sibil na 
imigrasyon. Hindi nito hinahadlangan ang mga opisyal mula sa pagsaklolo sa 
anumang opisyal na nagpapatupad ng batas kung saan ang kaligtasan ng 
publiko o ng opisyal na tagapagpatupad ng batas, kabilang ang isang opisyal ng 
imigrasyon, ay nasa panganib. Ang LBPD ay susunod sa lahat ng kinakailangan 
sa pag-uulat ng estado at lokal tungkol sa nagpapatuloy na pagsuporta o 
paglahok sa isang task force. 

 

PAGLAHOK SA PROGRAMANG 287(G) 
 

Ang programang 287(g) ng Department of Homeland Security (DHS) program ay 
tumutukoy sa isang inisyatibo ng ICE na nagbibigay daan sa isang entity ng 
estado o lokal na nagpapatupad na batas na pumasok sa isang pakikipagsosyo 
sa ICE, sa ilalim ng isang pinagsamang Memorandum of Agreement (MOA), 
upang makatanggap ng itinalagang awtoridad para sa pagpapatupad ng 
imigrasyon sa loob ng kani-kanilang sinasakupan. Ang Long Beach Police 
Department ay hindi lumalahok sa programang 287(G). 

 
Bago tumugon sa isang ispesipikong hiling ng ICE para sa mga serbisyo ng 
pagsuporta sa pagpapatupad ng batas, ang nasabing pag-kontrol ng trapiko o 
pagsisikap para sa pagpapanatili ng kapayapaan, sa panahon ng isang pederal 
na operasyon, makakatanggap ang mga opisyal ng pag-apruba mula sa Watch 
Commander. Sa oras na may isang napipintong banta sa kaligtasan ng publiko, 
ang nasabing pag-apruba ay hindi kinakailangan. 

 
Ang Espesyal na Kautusang ito ay hindi pumipigil o naghihigpit sa pagsunod sa 
Seksiyon 1373 sa 1644 ng Title 8 ng United States Code, na namamahala sa 
pagpapalitan ng impormasyon tungkol sa estado ng imigrasyon sa anumang 
entity ng pederal, estado, o lokal na gobyerno. 

 
Nanatiling ipinapatupad ang kautusang ito hanggang maaprubahan ang isang 
partikular na seksiyon ng manual. 

